
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса экономическöй сöвет бердын туризм кузя ведомствокостса комиссия йылысь да "Коми Республикаса экономическöй сöвет йылысь" Коми Республикаса Правительстволöн 2006 во июнь 30 лунся 167 №-а шуöмö вежсьöм пыртöм йылысь
Туризмын государственнöй политика лöсьöдöмын да олöмö пöртöмын вöзйöмъяссö сетöм могысь Коми Республикаса Правительство шуис:
1. Лöсьöдны Коми Республикаса экономическöй сöвет бердын туризм кузя ведомствокостса комиссия да вынсьöдны сылысь составсö 1 №-а содтöдын индöм серти.
2. Вынсьöдны Коми Республикаса экономическöй сöвет бердын туризм кузя ведомствокостса комиссиялысь удж регламент 2 №-а содтöдын индöм серти.

3. Пыртны "Коми Республикаса экономическöй сöвет йылысь" Коми Республикаса Правительстволöн 2006 во июнь 30 лунся 167 №-а шуöмö татшöм вежсьöмъяс:

Коми Республикаса экономическöй сöвет бердын ведомствокостса комиссияяс да тайö комиссияяс котыртöмын да налысь уджсö организационно-техническöя могмöдöмын кывкутысьяс лыддьöгö, мый вынсьöдöма шуöмöн (3 №-а содтöд), содтыны татшöм 10 позиция:

	"
	10.
	Коми Республикаса экономическöй сöвет бердын туризм кузя ведомствокостса комиссия
	Кутаева И.А.
	Коми Республикаса спорт, туризм да мортöс ёнмöдан агентство


   ".
4. Тайö шуöмсö олöмö пöртöм бöрся видзöдны Коми Республикаса Юралысьöс вежысь И.А. Кутаевалы.
Коми Республикаса Юралысь                                                    В. Торлопов

Сыктывкар

2008 вося октябр 13 лун

274 №
ВЫНСЬÖДÖМА

Коми Репсубликаса Правительстволöн

2008 во октябр 13 лунся 274 №-а шуöмöн

(1 №-а содтöд)
Коми Республикаса экономическöй сöвет бердын туризм кузя ведомствокостса комиссияö 
ПЫРЫСЬЯС

	Кутаева И.А.
	-
	Коми Республикаса Юралысьöс вежысь (комиссияса веськöдлысь)

	Гончаренко В.А.
	-
	Коми Республикаса спорт, туризм да мортöс ёнмöдан агентствоса юрнуöдысь (комиссияса веськöдлысьöс вежысь)

	Славская Е.И.
	-
	Коми Республикаса спорт, туризм да мортöс ёнмöдан агентстволöн туризм кузя секторса нуöдысь специалист-эксперт (комиссияса кывкутысь секретар)

	Азаров О.И.
	-
	Коми Республикалöн культураса министрöс вежысь

	Атаманюк И.А.
	-
	Коми Республикаса войтырöс доръян да виччысьтöмторйысь видзан комитетлöн экономика объектъяслы зумыда уджалöм лöсьöдöм кузя веськöдланінса начальник

	Беляева А.П.
	-
	"Инновацияяслы отсöг сетан региональнöй шöрин" Коми региональнöй общественнöй организациялöн правлениеса веськöдлысь (сёрнитчöм серти)

	Бордюг Я.С.
	-
	Коми Республикаса экономика сöвмöдöм кузя министрöс медводдза вежысь

	Гарезина И.Г.
	-
	Коми Республикалöн сьöм овмöсса министрöс вежысь

	Гилибранд Э.И.
	-
	"Лингва-Тур" ИКК-са генеральнöй директор (сёрнитчöм серти)

	Дмитриева Т.Е.
	-
	Россияса наукаяс академияын Урал юкöнса Коми наука шöринлöн Войвывса социально-экономическöй да энергетическöй могъяс институтлöн региональнöй экономика секторса веськöдлысь (сёрнитчöм серти)

	Захаров А.В.
	-
	Коми Республикаса Государственнöй Сöветын Коми Республикаса Юралысьöс да Коми Республикаса Правительствоöс пыр петкöдлысь

	Зиняк Я.С.
	-
	"Вуктыл" муниципальнöй районын муниципальнöй юкöнлöн администрацияса юрнуöдысь

	Канев Е.Т.
	-
	"Коми Ремесленнöй Палата" йöзкост промысел да кипод удж сöвмöдöм кузя некоммерческöй партнёрствоса президент (сёрнитчöм серти)

	Кожевина Л.И.
	-
	"Вöртас" сынöд туйса национальнöй агентство" ВАК-лöн туризм службаса юрнуöдысь (сёрнитчöм серти)

	Козьяков В.А.
	-
	Коми Республикаса архитектура, стрöитчöм да коммунальнöй овмöс кузя министрöс вежысь

	Кутепов В.П.
	-
	Федеральнöй государственнöй статистика службалöн Коми Республикаын мутас органса юрнуöдысьöс вежысь (сёрнитчöм серти)

	Мальцев К.Р.
	-
	"Коми Республикаса инвестиционнöй проектъяслы отсöг сетан фонд" ВАК-са генеральнöй директор (сёрнитчöм серти)

	Мешков О.М.
	-
	Коми Республикаса спорт, туризм да мортöс ёнмöдан агентствоса юрнуöдысьöс вежысь

	Нестерова Н.А.
	-
	Сыктывкарса государственнöй университетлöн экономика да сервис менеджмент кафедраса доцент (сёрнитчöм серти)

	Никогосян М.А.
	-
	Коми Республикаса туристскöй агентство ассоциацияса президент (сёрнитчöм серти)

	Носов А.В.
	-
	Коми Республикаса видз-му овмöс да сёян-юан кузя министрöс вежысь

	Оботуров Ю.Н.
	-
	Сыктывкарса государственнöй университетлöн экономика да сервис менеджмент кафедраса доцент (сёрнитчöм серти)

	Рожкин Е.Н.
	-
	Коми Республикалöн национальнöй политикаса министрöс медводдза вежысь

	Рудольф А.А.
	-
	"Сыктывдін" муниципальнöй районса юралысь – районлöн администрацияса юрнуöдысь (сёрнитчöм серти)

	Сизых Г.А.
	-
	"Коми Республикаса финн-угор культура шöрин" государственнöй учреждениеса директор (сёрнитчöм серти)

	Струтинская Н.Л.
	-
	Коми Республикаса йöзöс велöдан министр

	Тарбаев М.Б.
	-
	Коми Республикаса вöр-ва озырлун да гöгöртас видзöм кузя министрöс вежысь

	Фомичева Т.С.
	-
	"Югыд ва" национальнöй парк" государственнöй учреждениеса директор (сёрнитчöм серти)

	Хвостикова О.А.
	-
	Коми Республикалöн печать да юöр сетан агентствоса юрнуöдысьöс медводдза вежысь

	Широтов В.В.
	-
	"Мылдін" муниципальнöй районса юралысь – районлöн администрацияса юрнуöдысь (сёрнитчöм серти)

	Якушев А.Б.
	-
	"Печоро-Илычскöй заповедник" федеральнöй государственнöй учреждениеса директор (сёрнитчöм серти).


ВЫНСЬÖДÖМА

Коми Республикаса Правительстволöн

2008 во октябр 13 лунся 274 №-а шуöмöн

(2 №-а содтöд)
Коми Республикаса экономическöй сöвет бердын туризм кузя ведомствокостса комиссиялöн удж 

РЕГЛАМЕНТ
I. Панас

1. Коми Республикаса экономическöй сöвет бердын туризм кузя ведомствокостса комиссия (водзö – Комиссия) котыртсьö Коми Республикаын туризм юкöнын государственнöй политика олöмö пöртöм кузя вöзйöмъяс сетöм могысь.

2. Аслас уджын Комиссия подуласьö Россия Федерацияса Оланподув, федеральнöй оланпасъяс да Россия Федерацияса мукöд нормативнöй правовöй акт вылö, Коми Республикаса Оланподув, Коми Республикаса оланпасъяс да Коми Республикаса мукöд нормативнöй правовöй акт вылö, а сідзжö тайö Регламент вылö.

3. Комиссиялысь составсö вынсьöдö да вежö Коми Республикаса Правительство.

4. Комиссияын лöсьöдсьöны уджалан группаяс.

5. Комиссия уджалö план серти, мый примитсьö Комиссиялöн заседание вылын да вынсьöдсьö сылöн веськöдлысьöн.

II. Комиссиялöн правояс

6. Комиссия сылы сетöм могъяссö олöмö пöртöм могысь вермö:

а) видлавны Коми Республикаын туризм сöвмöдöм кузя юалöмъяс;

б) лöсьöдны Коми Республикаын туризм сöвмöдöм кузя вöзйöмъяс;

в) индöм ногöн корны да босьтны Коми Республикаса олöмö пöртысь власьт органъяссянь, мукöд органсянь да организациясянь Комиссиялöн уджлы колана материалъяс;
г) индöм ногöн кутны йитöд Коми Республикаса олöмö пöртысь власьт органъяскöд, мукöд органкöд да организациякöд;

д) индöм ногöн аслас компетенцияын юалöмъяс кузя участвуйтны нормативнöй правовöй акт балаяс видлалöмын да лöсьöдöмын. 
III. Комиссиялысь удж котыртöм да сылöн уджалан пöрадок
7. Комиссияö пырöны Комиссияса веськöдлысь, Комиссияса веськöдлысьöс вежысьяс, Комиссияса кывкутысь секретар да Комиссияса членъяс.

8. Комиссия уджалö пыр подув вылын. Комиссияö пырысьяс уджалöны пыр подув вылын. Комиссияса членъяс сылöн заседаниеяс вылын участвуйтöны быдöн асьныс.

9. Комиссиялöн уджыс мунö Комиссия заседаниеясöн, а сідзжö Комиссияса уджалан группаяслöн заседаниеясöн.

10. Комиссиялöн заседаниеясыс нуöдсьöны коланлун серти, но кварталнас 1-ысь оз шочджыка.

11. Коланлун серти Комиссиялöн заседаниеяс вылö вермöны корны йöзöс, кодъяс оз пырны Комиссияö.

12. Комиссиялысь уджсö организационно-техническöя да документъясöн могмöдö Коми Республикаса спорт, туризм да мортöс ёнмöдан агентство.

13. Комиссиялöн уджöн юрнуöдö Комиссияса веськöдлысь либö сылöн тшöктöм серти Комиссияса веськöдлысьöс вежысь.

14. Комиссияса веськöдлысь:

котыртö Комиссиялысь медшöр могъяс олöмö пöртöм;
вынсьöдö Комиссияса уджлысь план;

индö Комиссияса заседаниеяслысь нуöдан места да кад;

вынсьöдö Комиссияса заседаниеяслысь сёрнитантор;

нуöдö Комиссиялысь заседание;

Комиссия нимсянь кырымалö документъяс;

Комиссияса веськöдлысьöс вежысьлы да Комиссияса кывкутысь секретарлы сеталö быть збыльмöдöм вылö тшöктöмъяс;

видзöдö Комиссияса решениеяс олöмö пöртöм бöрся.

15. Комиссияса кывкутысь секретар:

дасьтö Комиссиялысь удж планъяс, лöсьöдö Комиссияса заседаниеяслысь сёрнитантор, дасьтö Комиссияса заседаниеяс кежлö материалъяс да Комиссияса решениеяслысь балаяс;
Комиссияö пырысьяслы юöртö Комиссияса очереднöй заседание нуöдан места, кад да сылöн сёрнитантор йылысь, могмöдö найöс колана справочнöй да юöртана материалъясöн;

оформляйтö Комиссияса заседаниеяслысь сёрнигижöдъяс;

висьталö примитöм решениеяс збыльмöдöм да удж планъяс вынсьöдöм йылысь.
16. Комиссияö пырысьяс пыртöны Комиссияса удж план кузя, Комиссияса заседаниелöн сёрнитантор да юалöмъяс видлалан пöрадок кузя, корöм йöз кузя вöзйöмъяс, участвуйтöны Комиссияса заседаниеяс кежлö материалъяс дасьтöмын да Комиссияса решение балаяс лöсьöдöмын.
17. Комиссиялысь сёрнитанторсö лöсьöдö Комиссияса веськöдлысь Комиссияса членъяслысь вöзйöмъяссö тöд вылö босьтöмöн. Колана документъясыс да материалъясыс ыстыссьöны Комиссияса кывкутысь секретарлы заседание нуöдан лунöдз 10 уджалан лунысь оз сёрджык.

18. Комиссияса кывкутысь секретар Комиссияса членъясöс став колана документ да материал сетöмöн заседание йылысь юöртö заседание нуöдан лунöдз 5 уджалан лунысь оз сёрджык.

19. Комиссиялöн заседание лоö правомочнöйöн, локтісны кö сэтчö пырысьясысь джынсьыс унджыкöн. 

20. Комиссияса решениеяс примитсьöны Комиссияса членъяслöн заседаниеын участвуйтысь унджык гöлöсöн. Кор гöлöсыс öтмында, решайтан гöлöсыс лоö Комиссияса веськöдлысьлöн, а кор сійö абу – Комиссияса веськöдлысьöс вежысьлöн, коді веськöдлö комиссияса заседание вылын.
21. Комиссияса решениеяс оформитсьöны сёрнигижöдъясöн, кутшöмъяс кырымавсьöны Комиссияса веськöдлысьöн либö сійöс вежысьöн, коді веськöдліс Комиссияса заседание вылын. Сёрнигижöдсö оформитö Комиссияса кывкутысь секретар заседание бöрын 5 уджалан лунысь оз сёрджык да заседание нуöдан лунсянь 10 уджалан лунысь оз сёрджык мöдöдö Коми Республикаса олöмö пöртысь власьт органъясö, мукöд колана органö да организацияö, Комиссияö пырысьяслы.
22. Нормативнöй правовöй регулируйтöм виччысьысь юалöмъяс кузя дасьтыссьöны нормативнöй правовöй актъяс лöсьöдöм йылысь вöзйöмъяс, кутшöмъяс индöм ногöн мöдöдсьöны Коми Республикаса государственнöй власьт лöсялана органъясö решение примитöм вылö.

IV. Комиссияса уджалан группаяс

23. Торъя могъяс решитöм могысь Комиссияöн вермöны котыртсьыны комиссиялöн компетенцияын юалöмъяс кузя уджалан группаяс да найö дугöдöны ассьыныс уджсö налы пуктöм могъяс збыльмöдöм бöрын.
24. Уджалан группаяслысь состав, могъяс да уджалан пöрадок индыссьö Комиссияöн найöс лöсьöдігöн.

25. Аслас уджын кывкöртöдъяс серти уджалан группаяс вöчöны Комиссиялы доклад.
Исакова 9 161 пас 
